
‘Campo Galego, un xornalismo para cambiar o relato

sobre o0 agro

i. Xornada técnica sobre o cereél de inverno na Finca Robles, en Pobra do Brollon (Lugo, Galicia). Fotos: CarhpoGa

ampo Galego nace o 11 de febrei-
ro do 2015 como un xornal dixital
agrario orientado principalmente a
ofrecer informacion para os profesionais dos
distintos sectores. O proxecto aborda todos
0s ambitos produtivos do agro galego, tanto o
gandeiro (vacun de leite, ganderia de carne)
como o agricola (horta, vinedo) e o forestal.
O xornal dixital promovémolo dous xorna-
listas con experiencia na informacion agraria,
Gonzalo Brocos e David Gonzalez. Campo
Galego partiu como unha iniciativa de auto-
emprego nun contexto de crise das empresas
xornalisticas e concibiuse tamén coa idea de
cambiar o relato dominante sobre o rural nos
medios de comunicacion xeneralistas.

¥

1. CONTEXTO INFORMATIVO

O principal foco de atencion informativa no
agro galego sitlase no sector lacteo, que se
adoita presentar nos medios cunha axenda
de temas centrada nas ciclicas crises de pre-
zos do leite no campo, asi como en cuestions
colaterais (desaparicion de explotacions, fra-
caso de proxectos cooperativos, etc.).

Cando comezamos a preparar o proxecto
de Campo Galego e a manter contactos para
tal fin con profesionais do agro (gandeiros,
técnicos, organizacions agrarias, empresas,
etc.), atopamonos un descontento xeneraliza-
do co tratamento dos sectores agrarios nos
medios de comunicacion.

Os discursos sobre os medios eran plu-
rais, pero habia varias ideas que se repetian.
Unha parte dos axentes do sector considera-
ba que habia un tratamento vitimista de gan-
deiros e agricultores nos medios, enfocado en
cuestions que se percibian como negativas,
principalmente as crises de prezos do leite e
as crises de prezo noutros sectores agrarios.
Pediase un tratamento mais en positivo, que
contribuise a visibilizar iniciativas innovado-
ras no rural e que tratase 6s gandeiros como
persoas con axencia e 6 rural como un espazo
de futuro, non en proceso de liquidacion.

Outra idea comUn apuntaba & percepcion
dun desinterese nos medios pola informacion
sobre o agro e cuestionabase en especial a
escasa proactividade dos xornalistas e a sla
dependencia das notas e roldas de prensa
das organizaciéns agrarias. Desde parte do
sector, ligabase esa percepcion de desintere-
se informativo cunha perda de peso demogra-
fico e politico do rural.

As organizacions agrarias, as fontes mais
activas do agro, tamén se constataban dificul-
tades en aumento para facerse oco nas axen-
das mediaticas, en boa medida pola crise de
parte das empresas xornalisticas, que reduci-
ron persoal nos Ultimos anos e que, por tanto,
disponen de menos posibilidades de cubrir os
distintos ambitos da actualidade informativa.

2. EIX0S DO PROXECTO

O proxecto informativo de Campo Galego
partia co obxectivo de fondo de construir unha
imaxe mais equilibrada do rural, que transmi-
tise os problemas pero tamén experiencias
positivas de desenvolvemento, todo elo sobre
a base de informacion propia, orientada a in-
terpretacion da realidade, e cunha presenza
secundaria da informacion xerada via notas
de prensa e actos programados.

Os intereses informativos de Campo Gale-
go centramolos en tres cuestions principais.

1. Informacion de servizo para os profe-
sionais do agro. Campo Galego queria confi-
gurarse como espazo de referencia onde se
fixese un seguimento sistematizado de todas
as cuestions de interese para o agro, como
novidades lexislativas, convocatorias de axu-
das, axenda de eventos ou actualidade dos
distintos sectores produtivos.

2. Informacion divulgativa de caracter téc-
nico Gtil para a ganderia e a agricultura de
Galicia. Outro dos pilares do xornal situabase

en ofrecer informacion divulgativa de caracter
técnico, elaborada en colaboraciéon con em-
presas, técnicos ou investigadores dos cen-
tros de investigacion agrarios de Galicia, caso
do de Mabegondo, da Estacion de Viticultura
e Enoloxia de Galicia, ubicada en Leiro, ou do
Centro de Investigacion Forestal de Lourizan.

Para esta lina informativa, esta a ser fun-
damental a disposicion a colaborar dos pro-
pios técnicos e investigadores, que en moitas
ocasions redactan eles mesmos os artigos co
animo de facer chegar os resultados das sUas
investigacions e cohecementos 0s usuarios
que se poden beneficiar dos mesmos.

Ese labor de divulgacion faise a mitdo por
un compromiso persoal dos investigadores
a marxe do propio traballo, pois os equipos
de centros publicos de investigacion adoitan
ter esixencias en canto a difusion de resulta-
dos en revistas cientificas de alcance inter-
nacional, pero non contan con ningln tipo
de incentivo nin reconecemento 6 labor de
extensionismo agrario cara 0s potenciais be-
neficiarios do seu traballo. Unha dificultade a
maiores é a reducion de persoal que estan a
experimentar estes centros nos Gltimos anos.

3. Difusién de experiencias de produtores
e cooperativas. Tan importante como ofrecer
recomendaciéns e consellos de técnicos e
investigadores era difundir experiencias dos
propios produtores, xa que viamolo coma o
mellor xeito de difundir modelos de traballo
en positivo no rural.

A importancia de que os profesionais do
agro conezan a través dos medios como tra-
balla un igual, como se organiza ou que inno-
vacions esta a introducir radica en que se tra-
ta dunha mensaxe que xera un maior grao de
identificacion e que promove a autoconfianza.
Se un pode facelo, os demais tamén. Do mes-
mo xeito, son informaciéns que contriblen a
promover un autoorgullo colectivo polo traba-
llo ben feito.

3. POLITICAS AGRARIAS

O intre de saida a luz de Campo Galego,
non obstante, trastocou en parte ese planea-
mento inicial, pois o xornal dixital naceu as
portas do fin do sistema de cotas lacteas, que
remataron o 31 de marzo do 2015, unha si-
tuacion que deu paso a peor crise de prezos
do leite no que vai de século e, a diferenza
de anteriores crises (2009, 2012), cun carac-
ter mais prolongado, pois ainda se mantén e

2. Tractorada en Lugo en setembro de 2015

non hai perspectivas de que remate antes do
2017.

Ese escenario obrigou a manter unha lina
informativa permanente sobre os problemas
derivados da crise (baixos prezos, dificultades
para garantir a recollida de todo o leite no
campo), asi coma sobre o proceso de orga-
nizacion e mobilizacidons no sector produtor,
e sobre as posibles solucions e medidas po-
liticas que se estan a adoptar para encarar o
problema.

4. NOVAS MAIS LIDAS

Se analizamos cales foron as 50 novas
mais lidas nos primeiros 15 meses de Campo
Galego, destacan as informaciéns relaciona-
das coas mobilizacions lacteas, que repre-
sentan un 20%. Outro 25% das novas mais
lidas relacibnase con temas polémicos no
agro sobre os que Campo Galego informou en
profundidade con animo de ofrecer artigos ex-
plicativos con caracter de servizo.

Entre estas polémicas, figuran os proble-
mas xerados pola nova normativa de aplica-
cion de fitosanitarios, a perda de mercado do
eucalipto nitens e as futuras restricions lexis-
lativas & sGa plantacion, os danos ocasiona-
dos pola avespa asiatica sobre as colmeas
dos abelleiros e as posibles vias para captu-
rala, a revision catastral no rural galego ou a
explicacion dos cambios que xera no agro a
nova Lei do Solo.

Outro 10% das novas mais lidas corres-

péndese con artigos técnicos de tipo divul-
gativo (coidados e poda do vinedo, analise
das novas axudas da Politica Agraria Comun
(PAC), poda das froiteiras, etc.).

As reportaxes sobre explotacions ou apro-
veitamentos innovadores aglutinan outro 10%
das novas mais lidas. Gurgur, un iogur elabo-
rado e comercializado por unha explotacion
de Touro; a explotacion do arando en Galicia,
a recuperacion da oliveira na comunidade ou
a constitucion dunha sociedade gandeira que
vai envasar leite coas marcas Deleite e Muuu,
marcas que recuperan do antigo proxecto de
Alimentos Lacteos, son algunhas das expe-
riencias que lograron mais seguimento.

Completan a lista das 50 informacions
mais lidas novas de servizos (axudas, prezos
da madeira) e de actualidade dos distintos
sectores. De entre todas elas, a nova mais
lida, con mais de 100.000 visitas, € unha
entrevista a un investigador galego, Carlos
Spuch, que compara as propiedades nutriti-
vas dos distintos leites (UHT, pasteurizado)
coas propiedades dos leites vexetais, un tipo
de produto que desde hai anos lle esta a res-
tar consumo 0 leite de vaca, situacion que
preocupa a nivel estratéxico entre a industria
e o sector gandeiro de Galicia.

Da analise dos artigos mais lidos, des-
préndese que polo menos a metade das in-
formacions mais vistas tenen en comdn unha
orientacion de servizo, interpretativa, divulga-
tiva e de profundidade sobre cuestions que
afectan 0s sectores agrarios: casos de éxito,

artigos técnicos, analises sobre as conse-
cuencias practicas de novas lexislacions, etc.

Outra parte importante correspondense
co seguimento das mobilizacions do sector
lacteo e con informacién de actualidade dos
distintos sectores.

5. CRISE ECONOMICA

A crise lactea do ultimo ano e medio deu
lugar a mobilizacions histéricas no agro ga-
lego. En agosto do 2015 vivironse mobiliza-
cions e tractoradas multitudinarias nas prin-
Cipais comarcas gandeiras e en setembro
bloquearonse todas as industrias lacteas por
parte dos gandeiros, de xeito que nin entraba
nin saia leite.

Era a primeira vez que se daba un paso de
tal calibre. O bloqueo prolongouse case unha
semana e xerou unha profunda division no
sector entre os partidarios e os detractores
de tal estratexia, pois a paralizacion das in-
dustrias acometeuse sen unanimidade clara.

En decembro repetironse os bloqueos,
esta vez ante cadeas da distribucion en toda
Galicia, unha estratexia que xa se seguira con
anterioridade noutros paises da UE, caso de
Gran Bretana. Foron mobilizaciébns mais re-
ducidas, coa participacion de s6 uns poucos
centos de gandeiros, pois as mobilizaciéns de
setembro xeraron divisién, desanimo e des-
mobilizacién no sector.

Logo das protestas de setembro, asinouse
un acordo en Madrid entre Ministerio de Agri-
cultura, industrias, cadeas de distribucion,
cooperativas e parte das organizacions agra-
rias co obxectivo de encarar a crise, pero os

gandeiros non o percibiron como un logro por
non aportar soluciéns no curto prazo.

As mobilizaciéns de decembro careceron
asi do caracter multitudinario das de meses
atras, pero demostraronse mais efectivas a
hora de conseguir compromisos concretos
no curto prazo por parte das cadeas de dis-
tribucién e das propias industrias para unha
revalorizaciéon do leite en cadea, desde o su-
permercado ata a granxa.

6. CRISE DE REPRESENTATIVIDADE

A situacion de crise que se atravesa no
sector lacteo veu acompanada dunha crise
de representatividade. Parte dos produtores
mobilizados, principalmente da provincia de
Lugo, desmarcaronse en setembro do 2015
das mobilizacions sindicais e impulsaron pro-
testas propias.

As demandas e propostas de ambas par-
tes para facerlle fronte a crise eran similares,
se ben unha maioria dos gandeiros que levou
0s seus tractores & Ronda da Muralla de Lugo
consideraba que as organizacions agrarias
carecian de lexitimidade para liderar as mo-
bilizaciéns. Entre os concentrados, habia un
sentimento maioritario de que as organiza-
ciéns agrarias ou non facian o suficiente ou
directamente estaban vendidas a intereses
politicos ou econémicos.

A tractorada de setembro en Lugo, na que
se plasmou tamén un certo relevo xeracional,
con moita xente implicada que non chegaba
0s 40 anos, cristalizaria nunha nova organiza-
cion, Agromuralla, que parte cuns fins simila-
res as organizacions agrarias, se ben desmar-

case da idea sindical e ligase mais 6 concepto
de asociacion de empresarios.

O propio coordinador de Agromuralla, Ro-
berto Lopez, criticou nos seus discursos ante
0s gandeiros a idea de que un sindicato pui-
dese representar 0s produtores e reivindicou
a figura do gandeiro como empresario. Esa
imaxe do gandeiro como empresario desmar-
case de conceptos mais ligados a unha agri-
cultura tradicional, coma o de labrego ou o de
campesino, nocién que pofien o foco mais na
funcién social, de xestion da terra e de produ-
cion de alimentos que na econémica.

Desde esa idea do gandeiro como em-
presario, e logo de manter duas tractoradas
reivindicativas longas na muralla de Lugo en
setembro e en decembro, Agromuralla céntra-
se no emprendemento dos propios gandeiros
como via de buscar soluciéns a crise. En pa-
labras de Roberto Lépez, “a4s manifestacions
débese ir, pero hai que facer algo mais”.

7. AUTOORGANIZACION

Nos Ultimos meses, Agromuralla apela
a autoorganizacion colectiva dos gandeiros
para encarar proxectos de transformacion
industrial do leite. Esa chamada a autoorga-
nizacién colectiva, que se repite entre as coo-
perativas, tamén preocupadas de emprender
procesos de fusion que rematen co minifun-
dio cooperativista, revela en parte un esforzo

5. Vacas ‘rubia galega’ para a producion de carne

dos produtores por ganar axencia sobre o seu
futuro, que se presenta incerto.

A outra cara da autoorganizacion colecti-
va é o intento dos gobernos de converter é6s
agora empresarios agricolas en responsables
do seu destino. Os discursos canalizados a
través dos medios por parte do Ministerio e
da Xunta nos Ultimos meses adoitan con fre-
cuencia achacar boa parte dos males do sec-
tor a falta de organizacion dos gandeiros para
negociar en conxunto coas industrias ou para
acometer grandes proxectos cooperativos de
transformacion industrial.

E certo tamén que as mobilizaciéns gan-
deiras de setembro propiciaron un acordo
intervencionista entre as distintas partes da
cadea lactea, se ben industrias e cadeas de
distribucion dilatan no posible o avance en
parte dos puntos comprometidos no acordo
lacteo, 6 que se chegou coa mediacion do Mi-
nisterio de Agricultura. Desde a UE, as actuais
politicas lacteas, de corte liberal, apostan por
deixar a regulacion do sector en mans do mer-
cado, apuntando 6s gandeiros como respon-
sables de tal regulacion.

O desentendemento de Bruxelas pola re-
gulacion do mercado afecta en especial a pai-
ses cun limitado desenvolvemento das coope-
rativas, caso de Espana, en tanto paises de
tradicion cooperativa, caso de Dinamarca ou
de Holanda, encaran a actual crise cun maior
paraugas para os produtores.

8. AUDIENCIA

O seguimento puntual da crise lactea e
das protestas converteu a Campo Galego
nunha referencia informativa para os gandei-
ros mobilizados, ata o punto de que en setem-
bro do 2015 superamos as 170.000 visitas
mensuais.

Ese volume de visitas, que se volveu re-
petir en decembro (150.000 visitas) fala do
impacto que acadou o medio no agro galego.
Actualmente, nun contexto de escasas mobi-
lizacions, o xornal dixital mantén unha media
de arredor de 100.000 visitas 6 mes.

En pouco mais dun ano de vida, Campo
Galego converteuse no terceiro medio dixital
agrario mais lido de todo o Estado, por riba
de arredor dunha trintena de medios dixitais,
moitos deles publicacions de caracter rexio-
nal ou sectorial (lacteos, hortalizas, froita).

9. CONTEXTO MEDIATICO

Ese posicionamento do noso medio fala
tamén da febleza do xornalismo agrario en
Espana. As principais referencias de impac-
to en produtos informativos dirixidos 6 sector
agrario continGian a ser programas televisivos
de caracter autonémico, como A Labranza
(Television de Galicia), que se emite cada do-
mingo as 13.50 horas. O mesmo modelo foi
replicado con éxito na maioria de autonomias
(Surcos, en Castillay Ledn; EI Campo, en Cas-
tilla La Mancha; Tempero, en Aragon, etc.).

Son programas todos eles que tratan de
ofrecer reportaxes divulgativas de caracter
técnico, complementadas con pezas que ex-
plican o traballo en explotacions agrarias, em-
presas ou cooperativas que se caracterizan
por manexos ou producions innovadoras.

En canto 6s medios dixitais dedicados 6
sector agrario, o minifundio é a nota dominan-
te, con empresas caracterizadas por peque-
nos cadros de persoal que tenen que com-
paxinar a elaboracién de contidos coa xestion
da web e co traballo comercial e de servizos
de comunicacion.

As principais empresas a nivel estatal,
caso de Eumedia ou de Editorial Agricola, con-
tinlan ademais a centrar boa parte da slUa
actividade en revistas en papel de limitada di-
fusion. Nos Ultimos meses, algunhas das em-
presas do sector estan a valorar posibilidades
de colaboracions e sinerxias entre ellas para
encarar proxectos de mais calado e impacto.

10. NOVAS MEDIACIONS INFORMATIVAS: O
CASO DE LEITE LUGO

As protestas gandeiras de setembro im-
pulsaron novas vias de mediacion informativa
no agro a través das redes sociais. En Galicia
cobrou especial relevancia unha paxina de
Facebook, Leite Lugo.

Tamén é de destacar a proliferacion de
grupos gandeiros de Whatsapp de caracter lo-
cal, comarcal ou por organizaciéns, unha via
que facilita a conversa colectiva, sen media-
cion, e que tamén serve de altofalante (ou de
cuestionamento) das novas que interesan no
sector. Como ben sinala o xornalista Rubén
Villanueva, os grupos de Whatsapp xeraron
unha corrente de comunicacion soterrada na
que se estan a situar as conversas de valor no
sector agrario.

Leite Lugo é unha paxina de facebook
de autoria colectiva que destaca por manter
unha participacion directa dos gandeiros, se
ben a coordinacién corresponde a dlas per-
soas alleas a ganderia e 6s medios de comu-
nicacion profesionais.

A orixe de Leite Lugo sitlase en setem-
bro, en plena division da protesta gandeira,
coas organizacions agrarias por un lado e
cos mobilizados en Lugo polo outro. A paxina
significouse no apoio a unién do sector e en
apostar polas mobilizaciéns da Plataforma en
Defensa do Sector Lacteo, coordinada princi-
palmente polas organizacions agrarias.

O éxito de Leite Lugo foi inmediato. En
poucos dias, sumaba mais de 6.000 seguido-
res e a dia de hoxe ronda os 10.000, un ni-
vel de seguimento e implicacion que non ten
ningln equivalente entre as redes sociais dos
medios de comunicacion profesionais espe-
cializados no sector agrario.

A actividade do equipo que coordina Lei-
te Lugo acadou un forte nivel de implicacion
emocional tanto por parte dos propios gandei-
ros como por parte dun publico non agrario
pero si sensibilizado polos problemas do sec-
tor.

As publicacions da paxina mantefnen prin-
cipalmente tres linas:

— Post de opinién de tipo editorial, escritos
en primeira persoa do plural e con posiciona-
mentos claros e criticas dirixidas a distintos
actores agrarios e institucionais.

— Informacioén propia sobre as mobiliza-
cions do sector, con publicacion de imaxes e

videos propios ou cedidos. Publicaciéon de in-
formacions tamén propias sobre cuestions de
actualidade do sector, mais ala das ciclicas
mobilizacions.

— Publicacion na paxina de enlaces a in-
formacions sobre o sector lacteo de distintos
medios de comunicacion, tanto xeneralis-
tas como especializados. Leite Lugo actla
a modo de content curator, seleccionando a
informacion e transmitindoa, en ocasions con
opinions propias sobre as pezas que difunde.

O caso de Leite Lugo hai que catalogalo
como un modelo de éxito do que pode tirar
ensinanzas o xornalismo agrario. A participa-
cion directa dos gandeiros no medio xerou
uns niveles de identificacion e de apropiacion
emocional do medio polo publico que esca-
sea entre os medios especializados dirixidos
0 sector, que na slUa maioria, caracterizanse
polas serias dificultades que tenen para che-
gar 6 pUblico 6 que supostamente se dirixen.

En segundo lugar, € de destacar que Leite
Lugo partiu cun obxectivo de transformacion
social. As promotoras da paxina buscaban xe-
rar conciencia colectiva sobre os problemas
do sector e sobre a necesidade de estratexias

colectivas de mobilizacion para
cambios.

Ese posicionamento, que derivou en oca-
siéns en polémicas e en enfrontamentos con
parte dos actores do sector, mantivo sen em-
bargo un amplo apoio social, como reflicten
os arredor de 10.000 seguidores que acumu-
la e 0 alto grao de interaccion que presenta a
paxina. Prémiase o fomento de valores como
a unién e a autoorganizacion colectiva. Leite
Lugo constitie unha referencia emocional e
un foco de informacion especializada e de in-
terese para os gandeiros que adoitan partici-
par en mobilizacions.

Un terceiro punto a considerar é a infor-
macién propia que adoita manexar periodi-
camente a paxina. A proximidade do medio
cos propios gandeiros, que participan na sta
xestion, facilita a chegada e publicacion de in-
formacién de primeira man, o que convirte a
Leite Lugo nun referente informativo non sé
para os gandeiros sen6n tamén para 0s pro-
pios medios de comunicacion, tanto xenera-
listas como especializados.

impulsar

NOTAS

Gonzalo Brocos ¢ codirector e cofundador de Campo Galego, méster en Antropoloxia (UAM) e licenciado en Xorna-
lismo (USC). Traballou na editorial Sendamarket, no gabinete de comunicacion de Unions Agrarias e colaborou en varios
medios como Diagonal, Diario de Pontevedra e Faro de Vigo. E colaborador de AGARESO.

CampoGalego.com ¢ é unha iniciativa de xornal dixital nacida en febreiro de 2015. Ofrece informacién de divulgacién e

de servizo ao sectores agrogandeiros de Galicia.
Contacto: gonzalo_brocos@yahoo.es

